
與高昌國王詔

作者：楊廣　隋朝

本作品收錄於《隋煬帝集》和《隋書/卷83》

彰德嘉善，聖哲所隆，顯誠遂良，典謨貽則。光祿大夫、弁國公、高昌王伯雅識量經遠，

器懷溫裕，丹款夙著，亮節遐宣。本自諸華，厯祚西壤，昔因多難，淪迫獯戎，數窮毀

冕，翦為胡服。自我皇隋平一宇宙，化偃九圍，德加四表，伯雅踰沙忘阻，奉賮來庭，

觀禮容於舊章，慕威儀之盛典。於是襲纓解辮，削衽曳裾，變夷從夏，義光前載。可賜

衣冠之具，仍班製造之式。並遣使人部領將送。被以采章，復見車服之美，棄彼氈毳，

還為冠帶之國。

此隋朝作品在全世界都属于公有领域，因为作者逝世已经超过100年，且作品于1931年1

月1日之前出版。

